A poesia € un ser mutante

Os dous dias de debate sobre poesia convocados pola Asociacion de Escritores en Lingua Galega baixo unha
variante do célebre verso de Xohana T orr es -NoOs tamén navegar- deixaron conclusions. Un ser mutante,
definiuna a palestra sobre "innovacion poética e trans-xénero". Os participantes recolleron as achegas nun
documento que tamén chama a "solidariedade coas escritoras e escritores catalans que denunciaron recentemente
os impedimentos para a stia actividade".

Mais de trinta autoras e autores fixeron parte das seis mesas en que se organizaron as discusions. Foi a pasada fin
de semana en Pontevedra. Estes estados xerais da poesia galega, cuxo &mbito temporal de prospeccion arrincaba
no significativo ano de 1976, estiveron atravesados por varios fios comuns. Un réxime politico, o derivado da
Constitucion do 78, que amosa sintomas de esgotamento. A cuestion do xénero, que modificou a percepcion e a
historia da literatura galega nas ultimas décadas. Ou as dificultades e bondades de ordenar xeracionalmente a
evolucion das poetas.

"A poesia galega de hoxe € como ¢ porque as autoras anovaron os temas, introduciron novos materiais e
desmontaron a ideoloxia patriarcal”, acordaron as relatoras encargadas de abrir o encontro a sexta feira,
coordinadas pola poeta Marta Dacosta (Vigo, 1966). Os intercambios dedicados & traducion e ao "didlogo con
outros sistemas poéticos" tamén atenderon & desigualdade entre xéneros: "Compre cuestionar a perspectiva
patriarcal hexemonica que lastra a traducion no noso sistema". Moderou Ramir o Torr es (A Corufia, 1973).

O grupo de traballo que se debruzou sobre "as outras formas de comunicacion do poético" centrouse, antes de
mais, no teatro. Da man de Afonso Becerra (Becerrea, 1973), sintentizou unha prescricion: "Cada certo tempo,
compre revisar e construir un discurso arredor da poesia escénica en Galiza e dos desafios e limites respecto ao
texto literario". Para o facer, o escritor Miguel Sande (Arteixo, 1961) reflexionou sobre "o teatro fora dos
edificios teatrais", Antonio Reigosa (Mondofiedo, 1958) salientou as "vantaxes de oralizar" a poesia e Silvia
Penas (Vigo, 1980) explicou os interiores do seu proxecto poético musical Cintaadhesiva .



Na mesa da que se encargou Carlos Negr o (Lalin, 1970) tamén se rozaron eses temas. "A poesia galega
contemporanea significa tamén unha aposta polo hibridismo e a fusion artistica", concluiron, "converténdose nun
campo expandido que, desde a palabra, interacciona coa imaxe, a plastica, a musica, a danza, a performance ¢ o
videopoema". A poesia, mais unha vez, rachando os muros do reparto de xéneros literarios. "A poesia € un ser
mutante", resumiron.

Sobre a critica e o seu papel nos 40 anos que van da publicacion de Con pdlvora e magnolias 4 actualidade volveu
pairar a apertura feminista. E como se debuxou a propia historia da poesia. Maria Xestis Nogueira (A Estrada,
1968) distribuiu os tempos dun debate que as propias particpantes definirion como "intenso e prolongado". Os
cruzamentos entre 0 poema, o0 ensino € a ciencia ocuparon as relatoras que, con Mer cedes Queixas (A Corufia,
1968) como moderadora, denunciaron a "restritiva" lexislacion lingiiistica e os curriculos escolares determinados
por "cuantificadores numéricos".

"Con todo, a firme vontade creadora das poetas converteu os puntos febles en resistencias positivas", engadiron
desde o grupo de traballo Interaccions poéticas: ensino, lingua, ciencia, antes de pechar as suas conclusions cunha
maxima que serve para expresar o espirito de Nos tamén navegar: "A poesia galega ten futuro porque a
precisamos'".



